
[᭘ 8B]

᭘

ᬩᬸᬤᬮ᭄᭞ᬘᬶᬦᬭᬶᬢ᭞ᬮᬫ᭄ᬧᬳᬾᬕᬶᬲᬸᬫᬗ᭄ᬭᬭᬶᬲ᭄᭞ᬳᬾᬮᬶᬗᬾᬫᬭᬶᬂᬕᬕᬶᬡᬦ᭄᭟᭐᭚ᬧᬸᬄᬕᬶᬡᬤ᭚᭑᭟ᬭᬭᬾᬦᬾᬦᬗᬶᬲ᭄ᬫᬗᭂᬗ᭄ᬓᬓ᭄᭞ᬫᬾᬦ᭄ᬚᬳᬾᬚᭂᬚᭂᬄᬕᬢᬶ᭞ᬢᭀᬮᬄᬢᭀᬮᬶᬄᬩ᭄ᬗᬂ

ᬩ᭄ᬗᭀᬂ᭞ᬧᬶᬢᬳᭂᬦᬂᬫᬸᬜᬶᬦ᭄ᬳᬦ᭄ᬢᬸ᭞ᬤᬸᬫᬭᬬᬫᬗᬶᬫᬗᬂ᭞ᬫᬮᬶᬄᬜ᭄ᬭᬶᬢ᭄᭞ᬢᬗᬶᬲᬾᬢᬦ᭄ᬧᬧ᭄ᬕᬢᬦ᭄᭟᭒᭟ᬫᬾᬦ᭄ᬚᬳᬾᬤᬶᬢᬸᬓᬾᬫ᭄ᬗᬦ᭄᭞ᬩᬦᬶᬢᬓᬸᬢ᭄ᬫᬭᬶᬂᬳᬢᬶ᭞ᬬᬦ᭄ᬢᬶᬗ᭄ᬕᬮ᭄ᬫᬳᬶᬦᬩ᭄ᬓᬯᭀᬢ᭄᭞ᬯ᭄ᬬ

ᬤᬶᬦᬺᬋᬄᬮᬫᬸᬦ᭄ᬢᭂᬧᬸᬓ᭄᭞ᬬᬤ᭄ᬬᬧᬶᬦ᭄ᬬᬫᬭᬹᬧ᭞ᬲᬶᬂᬜᬧ᭄ᬮᬶᬄ᭞ᬫᬢᬦᬾᬓ᭄ᬦᬲᬸᬗ᭄ᬮᬧᬦ᭄᭟᭓᭟ᬫᬾᬦ᭄ᬚᬳᬾᬘᬸᬢᭂᬢ᭄ᬭᬶᬂᬫᬦᬄ᭞ᬯ᭄ᬬᬤᬶᬦ᭄ᬧᬾᬢ᭄ᬫᬧ᭄ᬯᬭᬫᬢᬶ᭞ᬮᬫᬸᬦ᭄ᬲᬸᬩᬢᬸᬤᬸᬄᬋᬓᭀ᭞ᬫᬧᬶᬢᬺᬱ᭄ᬡᬵ

ᬦᭂᬫᬸᬮᬫ᭄ᬧᬸᬲ᭄᭞ᬲᬓᬶᬂᬢ᭄ᬯᬄᬧᬓᬃᬥᬶᬦ᭄ᬳᬶᬤ᭞ᬲᬂᬳ᭄ᬬᬂᬯᬶᬥᬶ᭞ᬍᬕᬦᬾᬫᬧ᭄ᬯᬭᬧ᭄ᬚᬄ᭟᭔᭟ᬢᬸᬫᬸᬮᬶᬭᬭᬶᬲ᭄ᬗᬋᬧᬂ᭞ᬫᬾᬦ᭄ᬚᬳᬾᬬᬫᬜ᭄ᬮᬓ᭄ᬱᬓᬶᬦ᭄᭞ᬤᬤ᭄ᬬᬜᬓᬕ᭄ᬬᬢ᭄ᬫᬗᭂᬢᭀᬦ᭄᭞ᬭᬭᬾᬦᬾᬫᬦᬗᬶ

[᭙ 9A]

᭙

ᬲ᭄ᬤᬶᬢᬸ᭞ᬭᬹᬧᬦᬾᬫᬗᬬᬂᬳᬬᬂ᭞ᬧᬸᬢᬶᬄᬕᬥᬶᬂ᭞ᬢ᭄ᬯᬭᬳᬤᬲᬫᬦ᭄ᬧᬥ᭟᭕᭟ᬕᬕᬶᬲᬸᬦ᭄ᬬᬫᬮᬓ᭄ᬱᬡᬵ᭞ᬭᬭᬾᬦᬾᬭᬭᬶᬲ᭄ᬓᬳᬫ᭄ᬩᬶᬮ᭄᭞ᬢᬸᬃᬗᬮᬶᬕᬲ᭄ᬢᬦ᭄ᬧᬗᬗ᭄ᬕᭀ᭞ᬲᬤᬵᬕ᭄ᬮᬶᬲ᭄ᬭᬭᬶᬲ᭄ᬫᬫᬸᬡ᭄ᬥᬸᬢ᭄᭞ᬳᬾᬗ᭄ᬕ

ᬮ᭄ᬮᬫ᭄ᬧᬳᬾᬤᬶᬫᬃᬕ᭄ᬕᬵ᭞ᬲᬵᬫ᭄ᬧᬸᬦ᭄ᬧ᭄ᬭᬧ᭄ᬢᬶ᭞ᬭᬶᬂᬤᬾᬰᬏᬦ᭄ᬤᭀᬂᬥᬥᬧᬦ᭄᭟᭖᭟ᬲᬧ᭄ᬭᬧ᭄ᬢᬦᬾᬫᬭᬶᬂᬳᬸᬫᬄ᭞ᬭᬭᬾᬦᬾᬬᬓᬲᬶᬭᬫᬶᬦ᭄᭞ᬳᬕ᭄ᬮᬶᬲ᭄ᬓᬲᬾᬳᬶᬦ᭄ᬧᬗᬗ᭄ᬕᭀ᭞ᬫᬚᭂᬗᬦ᭄ᬬᬲᬵᬫ᭄ᬧᬸᬦ᭄ᬧᬸᬧᬸᬢ᭄᭞ᬢᬸ

ᬫᬸᬮᬶᬓᬲᬸᬗᬦ᭄ᬧᬭᬩ᭄᭞ᬢᬸᬃᬓᬲᬾᬳᬶᬦ᭄᭞ᬮᬸᬄᬝᬲᬶᬓ᭄ᬲᬵᬫ᭄ᬧᬸᬦ᭄᭞ᬓᬵᬲ᭄ᬢᬯ᭟᭗᭟ᬲᬵᬫ᭄ᬧᬸᬦ᭄ᬓ᭄ᬮᬶᬄᬓᬯᬸᬯᬸᬲᬦ᭄᭞ᬦᬶᬮᬸᬄᬝᬲᬶᬓ᭄ᬫᬦᬶᬲ᭄ᬕᬮᬶᬂ᭞ᬭᬶᬂᬦᬶᬚᬳᬾᬢᬦ᭄ᬤᬶᬂᬳᬤᭀᬄ᭞ᬲᬬᬦ᭄ᬓᭂᬮᬶᬄᬲᬬᬦ᭄ᬳᬬᬸ᭞

ᬳᬤᭂᬕ᭄ᬮᬗ᭄ᬲᬶᬂᬢᬸᬃᬬ᭄ᬬᬮᬜ᭄ᬚᬃ᭞ᬲᭂᬫᬸᬧᬗᬶᬤ᭄᭞ᬳᬬᬸᬮ᭄ᬯᬶᬃᬩᬸᬮᬦ᭄ᬧᬹᬃᬡ᭄ᬦᬫ᭟᭘᭟ᬦᬶᬚᬳᬾᬫᬗ᭄ᬓᬶᬦ᭄ᬓᭀᬘᬧᬦ᭄᭞ᬧᬗᬥᭂᬕᬾᬫᬲᬶᬄᬮᬗ᭄ᬲᬶᬂ᭞ᬦᬵᬗ᭄ᬳᬶᬂᬳᬤᬘᬘᬦᬶᬸᬤᬺᬓᭀ᭞ᬩᬦ᭄ᬩᬸᬭᬶᬓᬾᬬᬳᬧᬸᬧᬸᬮ᭄᭞ᬫᬵ

